
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ঝটিকা।
৩৩


করিয়া কিয়ৎ কাল মধ্যে সকলের প্রিয় হইল। অনন্তর স্বয়ং একাধিপত্য করিবার বাসনা তদীয় মনোমধ্যে প্রবল হইয়া উঠাতে আমাকে রাজ্য হইতে দূরীকৃত করিবার উদ্যোগ করিতে লাগিল, এবং আমার চিরন্তন বৈরি নেপল্স দেশীয় মহাবল পরাক্রম ভূপতির নিকট আশ্রয় গ্রহণ পুরঃসর তদীয় সাহায্যে অবিলম্বে আপন যত্ন সফল করিল।

 মিরান্দা কহিলেন পিতঃ যদিস্যাৎ পিতৃব্য ঈদৃশ কৃতঘ্নতাচরণ পুরঃসর আপনার রাজ্যাপহরণ করিয়া থাকে তবে আমাদিগের প্রাণ নাশ করিতে পারিত আমরা কি রূপে জীবনরক্ষা পাইলাম?

 বৃদ্ধ বলিলেন আমি প্রজাগণের অতিশয় স্নেহ ভাজন ছিলাম এতন্নিমিত্ত সেই কৃতঘ্ন অস্মদীয় জীবন বিনাশে সাহস করিতে পারে নাই। কিন্তু কৌশল ক্রমে আমাদের দুই জনকে এক অর্ণব যানে আরোহিত করিয়া সাগরোপরি ভাসাইয়া দিয়াছিল। তদনন্তর অর্ণবপোত আমাদের দুইজনকে লইয়া সমুদ্রের মধ্য স্থলে ভাসমান হইলে সেই দুরাত্মা একখান ক্ষুদ্র তরিতে আমাদিগকে আরোহিত করায় ঐ তরণীতে মাস্তুল পাইল অথবা দণ্ডাদি কিছুই ছিল না সুতরাং সে অনুমান করিয়া ছিল আমরা নিঃসংশয় জলমগ্ন হইয়া শমন সদনের অতিথি হইব। কিন্তু মদীয় একজন সম্ভ্রান্ত সভাসদ্ আমার প্রতি সাতিশয় স্নেহবান্ ছিলেন তিনি চিরপ্রণয় বিস্মরণে অক্ষম হওয়াতে আমার প্রতি অনুজের এই আচরণ দর্শনে করুণাবিষ্ট হইয়া গোপনে ঐ তরণীর অভ্যন্তরে কতক গুলি খাদ্য সামগ্রী এবং পরিচ্ছদ ও রাজত্বাপেক্ষা আমার অধিক প্রিয়তর কতিপয় পুস্তক সাবধানে রক্ষা করিয়াছিলেন।

 মিরান্দা কহিলেন পিতঃ তোমার এই বিপত্তির সময় তবে আমি মহা যন্ত্রণার স্বরূপ হইয়াছিলাম।

		 এই পাতা শেষ সম্পাদিত হয়েছে ১৬:২৯টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

